البارت السابع 
اسمحووولي ع التأخيير ،، 

خليفه وعيونه ع وجدان  وهو متخبل عليها : تمام وانتي شحالج 

شيخه : تمام امم هااي اختي وجدان 

خليفه وجدان ليكون هي نفسها اللي اكلمها قال بيدق وبيشوف   دق بس بدون ما يبين تلفونه يعني من تحت الطاوله  دق تلفون وجدان وشافت الرقم خليفه ما تقدر اترد شيخه : منو اللي داقلج

وجدان :  اربعتي

 شيخه :  اها 

خليفه ياربي هاي وجدان الحين لو عرفت ان انا خليفه اللي ارمسها واختها اترمسني والله ما كنت اعرف يااربي شو اسووي 

وجدان يالسه ومتحرقصه  ما قالت حق خليفه انها بتظهر علاقة وجدان بخليفه استوت قويه قالت وجدان بطرشله مسج 

حبيبي انا ف المطعم ويا اختي تم التسليم و ف نفس الوقت وصل مسج حق خليفه ف المطعم استغربت وجدان ياربي ليكون ها خليفه لا لا شيخه اختي ما اتعرفه 

شخيه : حبيبي خليفه بلاك 

خليفه : ماشي ما فيني شي 

شيخه : حبيبي متى بنطلب ما نبا نتأخر وجدان ما اتروم تتأخر عن البيت 

خليفه : الحين الحين ويزقر الكرسون  وكل وحده طلبت اللي تباه  

خليفه طرشت مسج حق وجدان 

حبيتي انا ها الشخص اللي جدامج 

وجدان  لا حرام ليش انته انته اترمسني واترمس اختي

وجدان طرشتله مسج اكرهك 

دق تلفون شيخه اششششش محد يرمس سلطان 

شيخه : هلا حبيبي

سلطان : اهلين انتي وين ؟؟ 
شيخه : انا موديه وجدان المستشفى تعبانه 

سلطان : سلامتها ما اتشوف شر 

شيخه : الشر ما يك الحين بس اتخلص واردها البيت وايي

سلطان : خلاص اوكيك 

خليفه انصدمت يوم شاف المسج يااربي شو ها الغباء اللي انا فيه والله اني حبيتج يوم شفتج 
وطرش ع طوول مسج : 
وجدان والله اني احبج وع موضوع اختج بقولج عنه عقب ،  وصل مسج حق وجدان 

شيخه : بلاها تلفوناتكم كل شوي مسج 

وجدان : هاي اربعتي تسأل انا وين 

خليفه : الاهل ما اعرف شو ياينهم اليوم 

وجدان حطت تلفونها سايلنت وكتبت انته جذاب
وجدان محرجه فـ خاطرها  حيوان حقير نذل قص علي  ..
خليفه بعد يطرش مسجات :  يوم بتردين البيت دقيلي
وجدان شافت المسج وقالت بترد عليهـ 

وجدان ما بدقلك وما بفتح تلفوني وبعطيه حق شيخه خلاص
وهو شوي وبيرمس جدامها : 

خليفه بقولج شي وعقب عطيها 
وجدان ما ردت ع المسج تمت صااخه يوم يابو الاكل ما طاعت تاكل بعدها منصدمه من خليفه كيف تبا اتصيح تبا اتصارخ تكره وتكره اختها كيف شيخه ترمس وهي متزوجح وانا كيف رضيتها ع عمري ارمس واحد انا مب متزوجه وكنت ابا حد يسمعني مالقيت غير خليفه حقير شيخه انا براويج انا احب خليفه لا اتقوليله انج اتحبينه واتقولين حبيبي بخبر ريلج بفضحج والله براويج اففف ابا اصارخ  

خليفه يطالع وجدان كل شوي واشوف عيونها وهي محمره ياربي كيف بفهما اني احبها ما بتصدق والله اني مااحب شيخه اعرف انها متزوج بس اربعتي << يا سلاام ع الصداقهـ 

 افف شو اسوي الحين 

.

.

.

حميد يالس ع المنتدى واليوم مزاجه اوكي كل شي  عايبنه وابداعي داشه وهو بس وجوده ف المنتدى يريحه يالسه يشارك اهنه ويلعب اهنه يعني مسوي جو غريب ف المنتدى 

هااي حياة حميييد ،، 
وجدان ردت البيت ودخلت حجرتها وامها تزقرها ياربي بلاها ها لبنت ظهرت واتخبلت 

وسارت عندها الحجره 

أم عبدالله : وجدااان وجداااان 

وجدان زاغت يوم سمعت صوت امها وتمسح دموعها 

فتحت الباب

أم عبدالله : ليش ما اتردين يوم  ارمسج 

وجدان : كنت .. ما سمعتج 

أم عبدالله : شو قالوا   عن اختج  ف لمستشفى

وجدان فيها مرض ما بتقوم منه ان شاء الله : ماشي بس ماكله شي مب زين وبطنها عورها

أم عبدالله : يعني ما قالوا إذا حامل والا لا 

وجدان هاي فرصتي ولازم اخرب عليها : لا أسالي بنتج ليش ما تحمل 

أم عبدالله : ليش بلاها 

وجدان  ترمس  بطريقه اتخلي الواحد يبا يعرف شو السالفه : الله يعلم شوفيها شو 

فيها

ام عبدالله : انا برمسها عن موضوع العيال الريال ما يحب الحرمه اللي لين الحين ما اتيب

وجدان : وحليله سلطان خاطره ف اليوم قبل باجر 

أم عبدالله : أنا برمسهم برمس شيخه و سلطان وبشوف شو سالفتهم ولازم اعرف 

وجدان : هي والله امااايه لازم انعرف شو فيها شيخه 

أم عبدالله : غيري ثيابج وتعالي اتعشي

وجدان : ما اشتهي 

أم عبدالله : شو ما كله بعد ما اشتهي ما احب دلع البنات 

وجدان : إن شاء الله اماايه بغير وبيي

وجدان وشافت تلفونها خليفه مرتين داق و3 مسجات 

وجدان دخيلج ردي والله والله ابا ارمسج 

وجدان احبج 

وجداان لو ما رديتي بخبر شيخه اختج مب قصدي اهدد بس ابا ارمسج 
وجدان ما ابا ارد بس مافيني يخبر شيخه انا برمسه وبشوف شو سالفته ويا شيخه اللي عندها ريل ومب سادنها 

طرشت مسج خليفه انا ربع ساعه وبدقلك 

خليفه اطمن  شوي 

عمر وخلود بعدهم عند خوله بس خلود رقدت وعمر:  يالس يسولف ما ابا ارقد ابا اتريا محمد 

خوله : ارقد لااتعب عمرك هو بيي 10 يعني بتكون نشيت 

عمر : انزين وين نوره عنبو لين الحين ما خلصت من النت الساعه 12 ونص فليل 

خوله : شو بتسوي صيف وتبا تستانس وملل 

عمر : بسير ازقرها وبرد اخذ خلود 

خوله : خلي خلود ترقد اهنه 

عمر : اماايه قالت لازم خلود تتعلم ترقد روحها وبعد هاي اتنش من الفجر حشره 

خوله : خلااص اوكيك سيري ازقر نوروه 

عمر سار حجرة نوره وشاف شيخه توها يايه البيت قال فـ خاطرها انا لو  هاي مرتي بجتلها راده الحين 

عمر : نوره نوره 

نوره : ها عمور حبيبي 

عمر : سيري ايلسي عند خوله نحنا بنسير نرقد

نوره : يالله الحين بسير بس تعال جل ويااي الاغراص 

عمر : بعدج بتلسين ع النت 

نوره : هي 

عمر : يالله انزين 

وجل اغراض اخته الاب والشنطه و الجراجه ونوره شلت فراشها ومخدتها  

نوره : احم احم انا وصلت 

خوله : اهلا وسهلا شرفتي اخيرا لازم عزيمه 

نوره : هههههههه اتريا تزقريني يالله خوزو خلود من مكاني والا بعق عليها الاغراض 

عمر : بعق ع راسج كله ولا خلودي محد يضربها 

نوره : ياحظج يا خلود 

عمر ينزل اغراض اخته ويشل خلود عسب يوديها حجرتها 

عمر وهو طالع من الحجره : يالله تصبحون ع خير

خوله ونوره : وانتي من اهله حبيبي 

خوله : فديت عمور كبر استوى ريال والله 

نوره : هي والله فديت روحه احبه اكثر  عن سلطان 

خوله : لا عييب نوروه لا اتقولين جيه سلطان طيب اصلا بس اللي فيه 

نوره : ليش شو فيه ما فيه شي  غير ها البومه 

خوله : هههههههههههههههههه الله ياخذ بليسج من زمان ما قلنا بومه 

نوره : هههههههههههههههههههه

خوله : يالله ارقدي باجر محمد بيي الصبح ولازم اتنشين 

نوره : اوكيك بس بلعب اخر لعبه وبظهر خلااص 

خوله  : يالله تصبحين ع خير 

نوره : اتريي ازيغ  اتم روحي الحين بخلص << بس جيه اتقول عسب ما ترقد 
خوله : هييه صدقتج إلا ما تبيني ارقد جنه مب كل يوم تسهرين لين 3 و 4

نورهـ : هههههههههههههههههههههه  

وجدان دقت ع خليفه 

وجدان : ............

خليفه : وجدان 

وجدان : ...............

خلفيه : اوكيك لا ترمسين بس اسمعيني 

وجدان : .........

خليفه : شيخه اختج صدقيني صدقيني بس صديقه والله اني ما احبها وع كلمه حبيبي وحبيتي ترا عاادي والله انا اعرفها من سنه وعادي أسأليها 

وجدان : ما ابا اسالها ولا ابا اعرف شي يوم كل شي عادي بينك وبينها ليش ما اتقولها ليش اترمسك وانت اتعرف انها متزوج
خليفه وبدأ يقول كل السالفه حق وجدان  : اسمعي السالفه ، شيخه اختج يت عندنا الدوام تقدم ع شغل بس ما قبلوها ،، وتمت اتحاول إلا اداوم ،، كسرت بخاطري  قلتلها عطيني رقمج وإذا قدرت بدق وبرمسج ،، بس مر شهر وما مشى موضوعها  ف الشغل ،، دقيتلها عقب شهر وقلتلها ،،

وتمت ادق اول الايام كل كلاامنا عن الشغل وعقب بدت تشكيلي من ريلها ومعاملتهـ ،، وبس 

وجدان وهي محرجهـ  : لا والله شو في ريلها يابتله كل الامراض وبعد تشتكي عليه 

خليفه : ليش بلاه ريلها 

وجدان : ما بلاه شي بخير وعافيه 

خليفه وهو يعرف أن ريل شيخهـ ما ايب عيال  : بس ما ايب عيال 

وجدان : اييب عيال 
خليفه : ايب عيال ريلها 

وجدان : هيه ايب

خليفه : انتي اشدارج 

وجدان :  اعرف  
ووجدان انهارت مره وحده : هاي جذابهـ 

خليفه : بلاج وجدان 

وجدان : ماشي انا بخليك الحين برقد وبرمسك باجر

خليفه : وعد اترمسيني باجر 

وجدان وهي شوي وبتزعج  : هيه 

خليفه : اتريي ما قلتي كيف عرفتي ان ريل شيخه مب عقيم 

وجدان : باجر بقولك الحين بخليك 

خليفه : اوكيك تصبحين ع خير حبيتي 

وجدان : وأنتي من اهله 

وبندت عنه والكل رقد اليوم 

الصبح خوله ناشه من الفجر صلت وقرأت قران و  اتسبحت واتسحي شعرها ونوره بعدها راقده 

خوله : نوروه نوروووه يالله نشي

نوره : لييش

خوله : محمد الحين بيي 

نوره : الساعه كم الحين

خوله : 7 ونص 

نوره : خييييييبه شو بتسرين المدرسه انتي حتى ايام المدرسه ما كنتي اتنشين 

خوله : ههههههههههههههه يالله قومي بنيلس تحت 

نوره تبا اتخوف اختها : لا لا تنزلين تحت اليوم اجازه وسلطان ف البيت تمي فوق لين ما ايي محمد وبنزل وياج 

خوله خافت بس تبا تنزل : ما يخصني بنزل يعني بنزل لو سوا شي بزعج وبخلي ابويه ايي ويشوفه

نوره : يالله انزين انزلي انا بكمل رقاد والساعه 9 وعيني 

خوله : مالت

ونزلت خوله تحت وشافت خلودي وعايه كالعاده 

خوله : خلود صباح الخير

خلود : صباح الورد 

خوله اتبوسها : اتريقتي 

خلود  : لا اتريا عمر

خوله : تعالي اتريقي وياي 

خلود : انزين انا وايد يوعانه 

خوله : خخخخخخخخخخ تعالي انزين 

خوله وخلود سايرين ياكلون شافوا سلطان ويا يتريق 

خوله وهي زاايغهـ  : ص صباح الخير 

سلطان ما رد 

ام سلطان : صباح الورد حبيتي اخيرا شفناج مب اجازه ما اتخلي حد يشوفج 

خوله : شو اسوي الله يسامح اللي كان السبب واتشوف اخوها بس متأكده انه ما بسوي فيها شي وامها  موجوده 

خلود : امايه حطيلي حليب 

أم سلطان : من ساعه اقولج اشربي ما ابا اتريا عمر

خلود : خوله ويااي

أم سلطان : يالله يودي الحليب امايه خوله سيري ازقري ابوج 

خوله : إن شاء الله 

أبو سلطان : انا يت ايلسي حبيبتي 

خوله اتبوس راس ابوها : صباخ الخير ابويه 

أبو سلطان : صباح الدلال والدلع انتي وين محد يشوفج 

خوله استانست ان اهلها متولهين عليه : شو اسوي والله 

أبو سلطان : ماشي سهر نبا نيلس  وياج 

خوله : افا عليك 

سلطان : ها الدلع هو اللي ميبس راسها 

أبو سلطان : ع الشو ميبسه  راسها 

سلطان : عن فكرة الزواج بعبدالله 

خوله افف ع الصبح ها الطاري

أبو سلطان : خلااص انا قلت حق امك البارحه الفليل اليوم اترمس خالتك ام عبدالله اتقوله ان مب موافين

سلطان : ليييييييييش

ابو سلطان : شو ليش خلاص انا قلت 

سلطان شاف اخته بنظره   حتى خلود خافت من نظرته 

فـ  بيت أبو جاسم 

جاسم نازل تحت واليوم موده حلو ع الاخر : صباااااااااااح الخير يا حلوين لك شو عم تعملو 

أم جاسم : صباح النور لك شو فيك انت اليوم

جاسم : لك مافيني شي انا اليوم 

أبو جاسم : وابويه عليك ليش جيه ترمس

جاسم : خخخخخخ اتعلم عسب يوم بسافر سوريا 

أم جاسم : عن جد راح اتروح سوريا خدني معك حبيبي 

جاسم : هههههههههههههههه امايه انا بروح شهر عسل 

أم جاسم : متى اتزجت 

أبو جاسم : خخخخخخخخخخخخخخ بلاج يا حرمه يستهبل عليج ما بيسير مكان 

أم جاسم : ويه انا فتكرت بتتكلم جد 

جاسم : افا عليج اماايه خاطرج اتسرين بوديج ها الصيف 

أم جاسم : تأبرلي البي حبيبي ..
أبو جاسم : لا والله 

جاسم : شو ابويه اتغار خخخخ

أبو جاسم  : هيه اغار

جاسم : اوووووه  انزيه اويهـ هاي اميهـ ،،
أم جاسم مستحيه 

أبو جاسم  : وهاي مرتي 

جاسم : انزين ابويه صدق خ انسافر خ انسير سوريا ما سرنا غير 3 مرات وكنت صغير بعد 

أبو جاسم : تم إن شاء الله لوديكم سوريا 

أم جاسم استانست واااااااااااايد : لك تأبرلي ألبي ان شاء الله 

عايشه نزلت : شو مستوي 

أم جاسم : بيقولوا  صباح الخير  قبل ما يدخلو بالموضوع 

عايشه : صباح الورد 

جاسم : ليش جيه ترمسين بنفس خايسه 

عايشه : والله انا اليوم مودي اوكيك لا تأرفوني وخلني  اتريق

أبو جاسم : بلاكم ع البنت خلوها كلتوها 

أم جاسم : دلعها دلعها اكتر كمان 

عايشه : لايق علي الدلع استاهل فديتني 

أم جاسم اتعيب ع بنتها : استاهل فديتني 

جاسم  : خخخخخخخخخخخخخخخخخخخ

عايشه : ابويه البارحه دقت حمده وتسلم عليك وقالت يمكن اتيي اليوم ع العشاء هي وريلها و ولدها 

أم جاسم : البيت بيتها ف أي وقت حبيبتي والله تولهنا عليها واتقلد عايشه فديتج 

جاسم : هههههههههههههاااي اماايه اذا تبين تتفدين حد اتقوليت فديتها فديتج تتفديت عمرج 

عايشه : ههههههههههههههه امايه تعالي انا بعلمج 

أم جاسم : ما بدي اتعلم كلامك بيعور الفم 

عايشه وجاسم : ههههههههههههههههههه

أبو جاسم : الحين كلامنا يعور الفم من 22 سنه ابا اعلمها كلمه مب قادر

أم جاسم : لك ولي عم قول حياك الله  ،  اشحالج ، فديتني ، وكلامات كتيره بس مش عم تطلع 

كلهم ضحكوا هههههههههههههههههه

نشت العنود اليوم من وقت  قالت بتيلس ويا قوم ابوها ع الريوق 

نزلت تحت ما شافت ريوق يااربي ليكون اتريقوا وخلوني سارت حجرة حصه لقتها راقده استغربت 

قالت : انا روحي اليوم بسوي الربقوق حق ابويه 
و ربع ساعه وتدخل عليها حصهـ ، شافتها اتجهز الاغراض ،، 
حصه : يا سلااام من وين طالعه الشمس

العنود ووقف قلبها : الله ياخذ بليسج من وين دخلتي انتي

حصه : من الباب شو اتسوين انتي ها شو اتسوين 

العنود : ازهب الريوق 

حصه : ماشاء الله بس اتصدقين ريحتيني  من بدت الاجازه وكله انا 

العنود وحست ان مخليه اختها ف كل شي : افا عليج حاضرين انا بسوي الريوق و الغدا والعشاء اليوم بعد 

حصه : قصي علي

العنود : ليش اقص عليج بتشوفين بعد 

حصه : اصلا ابويه قال اليوم بنتغدى وبنتعشى برع 

العنود : جذاابه 

حصه : والله 

العنود : وانا وين كنت 

حصه : كنت راقده و إلا ع النت 

العنود : انزين باجر بسوي الغدا والعشاء والريوق 

حصه : فديتج والله ريحتيني وبعد فكيتي ابويه كل يوم يايب عشا من برع 

العنود : ههههههههههههههههههه

خوله سارت اتوعي عمر اخوها 

خوله : عمر عمر عموور

عمر : ها خوله 

خوله : يالله محمد ساعه وبيي قوووم 

عمر ونش ع طووول : صدق والله 

خوله : خخخخ هيه والله 

عمر : يالله قومي عن ويهي 

خوله : ههههههههههههههه 

وسارت خوله اتوعي اختها نوره 

ياااربي نوروه تحب ترقد خريجة رقااد 

خوله : نوره نوره نووورووووه نوورووه يالله عاد نشي عن المصاخه 

نوره : ها خولوه شو تبين 

خوله بصوت عالي : محمد يه محمد يه هييييييييييييييييه بسرررعه 

نوره : والله يه يه ليش ما معتني من 9 يا الحماره 

خوله : من متى اوعيج والحين اصلا 9 ويالله نشي محمد باجي شوي وبيي

نوره : مالت زيغتيني 

خوله : هههههههههههههههه يالله دقيقه واتكونين برع 

نوره اتزعج :   بررررررررررررررررع 

خوله : لا والله حجرتي 

نوره : اللي بيرقد وياج مره ثانيه 

خوله : يالله من اليوم وساير محد بيرقد وياي يالله 

نوره نشت وعيونها محمره : ليش شو استوى وين سلطان ؟

خوله : خخخخ ما دريتي اليوم ابويه قال حق امايه ادق ع خالتي ام عبدالله واتقولها ان نحنا مب موافقين 

نوره :قووولي والله 

خوله : والله 

نوره سارت ولوت ع اختها : الحمدلله انتهى ها الكابوس

خوله : قومي عني سيري الحمام 

نوره : ماعليه ما عليه اهى اهى وسارت الحمام 

خوله : ههههههههههههههه لو ما قتلها جيه ما بتخلص اعرفها اختي حلج علي 

خخخخخخخ

وجدان  وعبدالله وام عبدالله يالسين  يتريقون 

عبدالله : أمايه شو ما ردوا عليج 

أم عبدالله : اتريي هم قالوا بيدقون وانا اتريا اتصالهم 

عبدالله  : وجدااان انتي ما رمستي شيخه 

وجدان : امبلا رمسيتها وقالت ان  عمي قال  ان خالتي بدق ع امايه بتقولها 

عبدالله : متى 

وجدان : ما ادري  يمكن اليوم 

عبدالله : امايه هاتي التلفون حذالج 

أم عبدالله : حد يدق الصبح ايلس ايلس مكانك لا تعور راسي

شوي ويدخل ابوهم أبو عبدالله 

امم أبو عبدالله  مثل ما قالوا عياله عنه ان انسان يحب السفر والسهر وما يحس بعمره 

اول ما دخل 

أبو عبدالله : السلام عليكم 

وجدان اتحب ابوها وايد : وعليكم السلام اشحالك ابويه 

أبو عبدالله : تمام حياتي انتوا شخباركم 

أم عبدالله : توه الناس الحمدلله انك  اتعرف ان عندك بيت وادل مكانه 

أبو عبدالله : مب وقت ها الرمسه 

عبدالله : نش يبوس ابوه 

أبو عبدالله : احسنت يا ولدي 

عبدالله : ابويه انته وين الحين من متى ما شفتك

أبو عبدالله : شو تبا بتخطب

عبدالله : خطبت 

أبو عبدالله انصدم  : حد قالك اني مت 

عبدالله : بس رمسيتهم 

أبو عبدالله : وانا اخر من يعلم 

عبدالله : ابويه أعرف منو هي انزين 

أبو عبدالله : منو هي إن شاء الله 

عبدالله : خوله بنت عمي 

أبو عبدالله : ما شاء الله وشو قال اخوي

عبدالله : ما اعرف لين الحين ما ردوا علينا 

أبو عبدالله : إن شاء الله خير 

أم عبدالله بعدها محرجه أن ريلها مخلي  البيت فندق ايي يوم ويغييب بشهور 

وجدان استأذنت منهم انها بتسير حجرتها عسب ترسم ما عندها شي وحليلها بس بترمس خليفه << بس  بترمس خليفه 
أم سلطان و ابو سلطان و وسلطان وشيخه  وخوله ونوره و عمر وخلود يالسين ف الصاله يتريون دخول محمد 

خوله : ياربي مليت ما اقدر اتريا الحين الساعه 9 ونص باجي نص ساعه 

أبو سلطان : وهو الله يهديه قال ما يبا حد ايي عنده المطار  

خوله : الحين الحين بدش

خلود : انا اخاف 

عمر : من الشو اتخافين 

خلود : انتوا  واايد ترمسوون وايد وتتريون محمد انا جيه ما احب ايلس عمور تعال بنلعب 

عمر : حبيبتي بتريا محمد وبنيلس وياه وبعدين بنلعب 

أم سلطان : خلود أنا البارحه ما قتلج ارقدي ف  حجرتج 

خلو وعيونها دمعت لان امها كانت اتزعج : انا ناميت ف الحجره انزين 

أم سلطان : دخلت الحجره الساعه 10 مالقيتج 

عمر : أماايه كنا سهرانين عند خوله عقب يوم رقدت خلود وديتها حجرتها 

أم سلطان : ايوا وانا اتحرها راقده عندك قلت بحرج عليها 

خلود : ماما  كله اتحرجين علي

أم سلطان اتأشر ع بنتها انها اتيي عندها وسارت خلود : حبيبتي انتي كبرتي استويتي حرمه   لازم تنامين روحج وودري عنج ها السوالف وعمر استوى ريال ولازم يرقد بروحه 

خلود : فهمت ماما فهمت 

ام سلطان : حرمه بنتي حرمه 

خلود : حرمه بس وين الريال 

أبو سلطان : أي ريال 

خلود : اللي يقولها حرمه لازم يكون عندها ريال 

عمر : يعني عندها ريل 

خلود : هيه عندها ريل 

أم سلطان : هههههههههههههههههه انت مب حرمه انتي كبيره 

خلود : هيه صح 

أبو سلطان : والله انج كبرتي يا خلود 

خوله ونوره بيموتون من الضحك ع خلود : هههههههههههههههههههههههههه

شيخه ساكته ما اتحب تيلس وكل شوي اتشوف الساعه ياربي متى مليت محمد تعال مب كفايه واعيه من الصبح اشوفك 

شيخه: عمتي ما رديتوا علينا عن موضوع خوله 

خوله ونوره يشفون بعض

أبو سلطان : اليوم العصر إن شاء الله عمتج بدق ع امج 

شيخه : اها إن شاء الله خير

شيخه ف خاطرها ليش ما قالي سلطان اليوم بنسمع شو بتقول بس شكلها موافقه دام يالسه تضحك واتسولف 

سعيد نش اليوم الساعه 10 الا ربع اتسبح وكل شي قال لازم يوعي حمد ما يستوي هو واعي واربيعه راقد  

سعيد يدق ع حميد 

ورنته قلبي ف ايدينج يا غالي بس خ بالك عليه ياحبيبي هذا قلبي وانت ادره الناس فيه 
حمد وهو زاايغ  بسم الله سعود شو عنده من  الصبحداق اليوم اجازهـ 
حمد : الووو

سعيدج : صباح الخير والنور والورد والياسمين و الفل والجوري 

حمد : شو الباقه اللي ع الصبح هاي 

سعيد : هههههههههه متوله عليك ياخي 

حمد : البارحه لين الساعه 12 عندك 

سعيد : ما اشبع منك 

حمد: شو بلاك  فيك شي شارب شي

سعيد : اتحيدني راعي ها السوالف

حمد : لا بس كلامك غريب

سعيد : شو حرام حد يتوله عليك 

حمد : مب حرام بس حد عن حد يفرق وانت يعني  كل شوي اتشوفني وحالك ولهت علي

سعيد  :لا اتسويها سالفه انا شبعت رقاد وانت لازم انتش وياي

حمد : انش شو اسوي 

سعيد :  ايلس 

حمد : تعبان ياخوي اهون عليك انش وانا تعبان <<  حمد يسوي ها الحركات لانه نعسان

سعيد غمضه اربيعه : خلااص سير  ارقد بسير عند حميد 

حمد : فديت روحك والله فديتك سيري عند حميد 

سعيد : اقولك ترا اليوم الجمعه بوعيك الساعه 11 ونص

حمد : اوكيك  

سعيد بيسير عند حميد بس عقب قال لا خليه راقد الساعه 11 ونص بوعيهم الحين بنزل تحت بسوف امايه وابويه وبلعوزهم شوي مول ماشي شغل 

 فـ بيت ابو سلطان 

محمد وصل والكل هجوم ما شاء الله ومحمد مب قادر يتنفس أم سلطان شوي شوي على الولد عطوني مجال اسلم عليه 

 كلهم قاموا عنه 

أم سلطان وهي اتصيح : حمدلله ع السلامه ياولد ولهنا عليك ،، 
محمد : يالله يا امايه ع التلفون وانا جدامج كله اتصحين 

أم سلطان : انت بعيد عن عيوني ما ارووم ما اصييح 

محمد : والحين انا جدام عيونج يالله امسحي دموعج 

وسار يبوس ابوه وله عليه حس بحنان 

محمد : ابويه اتصدق فيك حنان 

أبو سلطان : لا والله توه ادري محد قالي والا جان وزعته 

محمد : ههههههههههههه فديت روحك والله 

وسار يسلم ع سلطان وماله خاطر يسلم عقب اللي سواه ف خوله 

سلطان : حمدلله ع السلامه 

محمد : الله يسلمك 

شيخه : حمدلله ع السلامه الغالي 

محمد : الله يسلمج 

عمر لاصق ف محمد اخوه ما يبا يخليه 

محمد : خوز شوي انت ريال خوز

عمر خاز عن محمد نقزت عليه خوله 

محمد : ههههههههههههههههههههه خوزي عني انتي الثانيه 

خوله : ما ابا تولهت عليك 

محمد : حتى انا 

أم سلطان : خوزي عنه خ يتنسخ 
خازت خوله ونقزت عليه نوره 

محمد : لا انتوا ناوين علي اليوم 

نوره : عاد انا لصقه ما انش

محمد : الا انتي عوده قومي اتحدين عمرج رشيقه يا الدبه كسرتي عضامي

نوره نشت:  اذكر الله والله فديت جسمي والله حلو مب مليانه 

محمد : ابدا بس بومبا 

نوره : امايه شوفي خ يذكر الله 

أم سلطان : وين فيها متن خليها تاكل فديت روحها حلو جسمها 

محمد : هههههههههههههههههههههههه

خلود عفدت ع محمد محمد هاي الريشه مب توه 

خلود : انا ريشه انا ريشه محمد برقد عندك 

محمد : هههههههههههه انزين 

أم سلطان : شو قلنا نحنا 

خلود : نسيت ما برقد عندك 

محمد : ليش شو مستوي

أم سلطان: مب مستوي شي بس هيه الحين حرمه وبتسير صف أول ماشاء الله لازم تتعلم ترقد روحها 

محمد : هيه صح 

شيخه اول ما سلمت ع محمد سارت فوق اتكمل رقااد 

وسلطان وراها 

محمد : انا فيني رقااد 

أبو سلطان : لا ترقد  الحين صلي صلاه الجمعه عقب اتغدا وارقد ع راحتك 

محمد : إن شاء الله وانتوا شخباركم 

خوله ونوره وخلود وعمر لاصقين ف محمد حتى مب قادر يحرك صبع ايده 

وكلهم ردوا : نحنا تمام 

محمد : ماشاء الله حافظين الدرس عدل 

خوله : ههههههههههههههههه فديتك والله ياخي لك وحشه 

محمد : اعرف  

خوله : مشكله اللي مصدقين ويهم نوره : محمد ليش محلو فرنسا اتحلي لها الدرجه 

محمد : احم من بوني انا حلو 

نوره : لا اتخليني ايب صورتك وانته ياهل 

محمد : هههههههههههههه عن الفضايح دخيلج بس شو اسوي احلوين بعد 

نوره : الله يعلم شو مسوي برع 

خوله : بترد اتسير مره ثانيه 

محمد : لا خلااص خلصت اتريا الشهاد بس 

عمر : روحها بتي عندك 

محمد : هيه بيلسونها ف الطياره وبسير المطار باخذها 

خوله : هههههههههههه لا اتقص عليه فديته يبا يعرف 

محمد : حبيبي والله عمر بس يمكن هم يطرشونها وإلا يسولي تلفون اسير ايبها انا 

عمر : هيييه 

خلوود : انا ابا اسير حمود وديني 

محمد : حمود اونه العب وياج انا اسمي محمد 

خلود : لا تحرج محمد واحد

محمد : ههههههههههههههههه حبيبتي والله 

خلود :  حبيبي واحد

نوره : بلاج واحد  واحد 

خلود : واحد يعني ون 

نوره : خخخخخخخخخخخخخخخخ سبحان الله 

عمر : انا فيني رقااد

خلود : واايد ترقد واايد 

عمر : شو اسوي نعسان 

محمد : لا ترقد الحين بنسير انصلي وبنرد نرقد

نوره : شو رايكم كلنا نرقد ف الحجره وياك 

محمد : فكره حلوه بس مب اليوم خلوني يومين ارقد روحي تعبان انتوا اعرفكم بتضاربون وبتصارخون عقب بترقدون 

خوله : انزين ارقد يومين روحك عقب خلاااص 

وجداان ادق ع خليفه 

خليفه في رقاد بس  من شاف رقم وجدان نش ع طول : هلا هلا والله بحياتي

وجدان خاطرها اتصددقه بس ما تقدر : اهلين 

خليفه : اشحالج شو انتي اليوم ان شاء الله احسن عن امس

وجدان : الحمدلله احسن بوايد 

خليفه : اتعرفين ما اتخيلت شكلك جيه 

وجدان : عيل كيف اتخيلتني ؟؟ 
خليفه : ما اعرف ظهرتي احلى من الصوره اللي رسميتها ف بالي عنج 

وجدان مستحيه : شكرا 

خليفه : فديت المستحى 

وجدان : ..................

خليفه : اسمعي انا بسير اسبح و بنزل تحت وعقب الصلاه بدقلج والا اقولج عقب الغداء عسب ارمسج ف موضوع 

وجدان مستانسه الله موضوع : اوكيك 

خليفه : يالله مع السلامه 

وجدان : فمان الله 

العنود وحصه اليوم الغداء والعشا برع مستانسين بيتريون ابوهم يسير الصلاه ويرد 

العنود تبا ادق ع نوره بس اتعرف ان اخوها رد من السفر ف ما  بترد عليه 

فاصل 

العنود أكبر من نوره بسنه  نوره مع حصه ف نفس الصف والعنود قد خوله 

بس العنود و نوره مع بعض وااااااااايد لان نفس الاهتمامات ع النت ونفس التفكير ونوره بعد اتحب حصه واترمسها بس اكثر ويا العنود 

عـدنــا 

سعيد مسوي يوله يدق ع حمد عسب ينش حق الصلاه ويزعج ع حميد عسب ينش 

سعيد وهو يرمس حمد من حجرة حميد 

سعيد : حمد يالله نش بنسير انصلي 

حمد  نش واتريق بعد : انزين سير انا بصلي عند المسيد اللي حذال بيتنا اليوم مب العيد 

 سعيد : ياخي كلنا بنسير المسيد العود 

حمد : يالله وشو يودينا هناك 

سعيد : يالله تغير جو 

حمد : لا لا دخيلك ابا ارد البيت عقب ايلس ويا امايه واختي ما يلست وياهم من يومين 

سعيد : اجلب ويهك انا ما عندي سالفه موعنك 

حمد : روحي كنت واعي 

سعيد : مع السلامه 

حمد : مع السلامه 

سعيد : حميد قوم  يالله عسب الصلاه 

حميد سمع مكالمه سعيد وحمد : انا بسير المسيد اللي حذال البيت ما بسير المسيد العود 

سعيد : لييش كلكم جيه 

حميد : ما فيني اسير لين هناك ابا اسير وارد بسرعه 

سعيد ويقلد اليهال : ما احبكم مب حلوين بسير بروحي

حميد : سيري حبيبي سير وخذ حلاوه وياك 

سعيد : خخخخخخخخخخخخخ مالت عليك

حميد نش عسب يتسبح ويلحق ع الصلاه 

محمد وعمر وأبو سلطان لبسوا وبيسرون يصلون الجمعه 

وخوله ونوره سارو فوق يقرون قرأن 

والكل سار يصلي 

يالله نترياهم لين ما يردون 

أم عبدالله تقرأ قران وتدعي ان الله يهدي ريلها 

أبو عبدالله راقد لا سار يصلي ولا شي و أم عبدالله اتخاف  ولدها يشوف ابوه ويعرف ان ما سار يصلي ويقلد صح ان عبدالله كبير بس بعد ابوهم وتمت تدعي وتدعي عبدالله سار المسيد عسب يشووف سلطان هناك ويسأله  يعني مب لوجه الله ساير 

عبدالله وصل المسيد وماشاف سلطان استغرب ياربي ها المسيد اللي حذال بيتهم ليش ما يو ولا عمي ولا عمر يالله بصلي اهنه وعقب الصلاه بشوفهم يمكن جدام وانا مب منتبه 

بس أبو سلطان وسلطان وعمر سارو المسيد العود اليووم خخخخخ 

كلهم ردوا من الصلاه أبو العنود دق تلفون ع البنات بترويونه برع لان واصل عند الباب 
وحصهـ والعنود يركضوون ع الباااب مستانسين اخيرا بيظهرون يااي ونااسهـ ..

سعيد رد البيت وكان حميد موجود 

سعيد : شو ما سرت 

حميد : امبلا سرت 

سعيد : عيل ليش بسرعه يت 

حميد : لاني سرت ها المسيد انا و ابويه 

أبو سعيد : شو مودنك المسيد العود

سعيد : ما اعرف خاطري اسير

حميد : الله يهديك 

سعيد : مب مينون انا 

حميد : شو الهدايه حق الميانين بس 

أم سعيد : يالله الغدا جاهز 

سعيد : فديت  امايه حبيبتي غناتي قلبي روحي ويسير يلوي ع امه 

حميد : امايه اخطبي حق سعيد 

سعيد : حمار انته ماابا ابا ايلس ويا امايه انا 

أم سعيد :  فديت ولدي يوم يبا يتزوج يأشر بس ويقول اللي يباها والله أحلى عرس بسويله 

سعيد : احم احم 

حميد : وانا امايه 

أم سعيد : كلكم كلكم نفس الشي 

محمد و أبو سلطان وسلطان و عمر وصلوا البيت والحين بيتغدون محمد يتغدى بسرعه يوعان رقااد 

خوله : شوي شوي ما بيطير الاكل 

محمد : هلكان ابا ارقد 

نوره : فديتك والله مب لازم تاكل عقب بتستوي تاير سير ارتاح 

محمد : اذكري الله 

نوره : الحين اذكري الله وانا من ساعه اتحط علي بومبا اونه 

محمد : هههههههههههههههههه 

خلود : عمر لا اتسير مكان 

عمر : وين بسير يالس تراني 

خلود : اتحريتك خلصت غداء 

عمر : نوره لا اتحرجي ع خلودي

نوره : متى حجرت عليها 

عمر :  مب الحين بس انتي دوم اتحرجين عليها 

خلود : فديت اخوي ما يبا حد يحرج علي

عمر : خلود اسمعي رمست الكل وخليج بنت شاطره والا ما بحبج ولا اتصحين ع كل شي 

أبو سلطان : بلاك جيه ترمس 

عمر : أبا اعلم خلود تستوي حرمه 

أم سلطان : ههههههههههههههههه فديتك والله ريال حبيبي

عمر : خوله وانتي تمي ويا خلود  خلود وااايد اتحبج 

خوله : وانا اموت ع خلوود 

عمر : خولوه لا تزوجين عبدالله ترا عبدالله مب زين 

اووبس جدام شيخه 

شيخه : شو في اخوي 

عمر : لا ما في شي بس ما ابا خوله تاخذ عبدالله وحب يغير الموضع 

عمر : سلطان يوم بتيب ولد سميه عمر

خوله ياربي بلاك يا عمور اليوم اتعق رمسه سم 

سلطان : إن شاء الله 

عمر  حس من نضرات خوله ان ياويلي عمر ياربي انا غبي اليوم ليش جيه يالس ارمس خ اغير الموضوع 

عمر : ابويه امايه احبكم وااااااااااااايد

أبو سلطان ونحنا انموت عليك حبيبي

أم سلطان  : انت نور عيني انت نبض قلبي اصلا

أبو سلطان : ما شاء الله كل ها عمر 

محمد : يغار ابويه يغار يحليله 

أبو سلطان : هههههههههههههههههه 

محمد ع طوول سار يرقد هلكان حليله والله <<  انا بعد والله فيني رقااد كل ما  اكتب القصه ايني الرقااد  خخخخ
خوله سارت فووق بطيح شوي لانها تعبانه 

ونوره ما بتيلس ع النت اليوم لان العنود ما بدش سايره تتغدى برع وعمر وخلود يلعبون 

خليفه يرمس وجدان

خليفه : ها اتغديتي 

وجدان : هيه وانته 

خليفه : الحمدلله 

وجدان : بلاك ساكت اليوم

خليفه : حبيتي وجدان 

وجدان : هلا

خليفه : ليش شيخه ما يابت عيال لين الحين 

وجدان حرجت ليش يسأل عن اختي : ليش تسال عنها وايد مهتم لموضوعها

خليفه : لا اتفهميني غلط بس بغيت اعرف 

وجدان وهي محرجه وكاره شيخه ان اترمس واحد غير ريلها : اصلا  شيخه اختي عاطيه راعية المختبر يوم سوو تحاليل 5000 ريال عسب تكتب ف التقرير ان سلطان عقيم 
خليفه  انصدم شو هاي قوبه الصراحه : وريلها ما درى 

وجدان : لا ما يعرف وهي مستانسه ان يخليها تطلع واترد ترا ف بيتنا امايه ما اتخلينا نطلع ولا انرد ولاانسير مكان والفون ها محد يعرف ان عندي بس  شيخه يابتلي يااها عسب ما اخبر حد عن موضوعها 

خليفه : شو اسم ريلها بالكامل
وجدان : ريلها ولد عمي واسمه سلطان خليفه سلطان الـ .........

خليفه انصدم زياده مب قادره : اها اسمعي حبيبتي انا بسير اشوف ابويه شو يبا وبرد ارمسج 

وجدان : اوكيك حبيبي

خليفه  والتلفون ف ايده سلطان سلطان اربيعي انا اطلع وارمس مرته سلطان سلطان اللي خاطره ف  ياهل ليش سلطان وليش أنا شو اسوي ياربي شو اسوي استغفر الله ها كله مني كيف قدرت ارمس وحده متزوجه انا السبب ومب أي وحده مرت اربيعي اللي وياي ف الدوام اللي يقوله اللي ف خاطره واللي يباه يعلني الموت ياربي شو اسوي بموت وشيخه ليش جيه مسويه ف سلطان انا لازم اخبره لا لا شو اقوله انا ارمسها وقالتلي ما اروم مالي ويه اخ راسي قام يعورني تعبت شو اسووي 

العصر  ميثاء اتصلت ع روضه 

روضه : هلا هلا والله 

ميثاء : اهلين ها بشري شو قالتلج خوله 

روضه : ما سرتلها البارحه ما قدرت الوقت كان متاخر واليوم ما اروم بعد لان حمد يالس ويانا ف البيت 

ميثاء : خلااص عيل انا بسير عندها 

روضه : اوكيك انا بسرلها باجر ان شاء الله 

ميثاء : اوكيك يالله عيل مع السلامه 

روه : توج داقه زايغه ع الرصيد 

ميثاء ونفس كلام روضه هاك اليوم : لو بطرشيلي 200 ريال رصيد بتم وياج لين الصبح 

روضه : هههههههههههههههههههههههه 

ميثاء : وحده بوحده 

روضه : متى بتسرين عندها 

ميثاء : عقب صلاه العصر لان ابا ارد عقب المغرب جاسم اخوي يباني ف موضوع 

روضه : هيه حليله اخوج اللي في مذهب 

ميثاء : هيه فديته 

روضه : يالله عيل سلمي ع خولوه 

ميثاء : إن شاء الله 

ميثاء وروضهـ من اسبوووع يتعازموون منو بيسير عند خولهـ 

واخيرا وحدهـ منهم بتسييير !! 
ميثاء سارت رمست امها وانها وافقت واليوم العصر بتسير عند اربيعتها 
العنود وحصه مستانسين ف المول اتغدوا وسارو السينما ويا ابوهم وناسه ودهم كل يوم نفس اليوم 

سعيد  يالس يرمس حمد 

سعيد : حمد اتعرف اني ملان

حمد : سعيد اتعرف اني ملان

سعيد : وشو الحل 

حمد : شو رايك ترقد انت من الصبح واعي اكيد تعبان 

سعيد : وانته 

حمد : شو انا بيلس

سعيد : لا لا ما اخليك روحك بيلس وياك معني نعسان 

حمد :  مرتك انا مرتك عنبو ارقد لا اتعب عمرك انا اصلا بشوف الفلم وبرقد

سعيد : والله لو مب تعبان جان تميت بس واعي من الصبح يالله تصبح ع ويهي 

حمد : وانته من شيفتي 

حميد يالس ع المنتدى وابداعي مب موجوده حس بالملل وسار عند اخوه شافه راقد ما حب يوعيه لان اليوم واعي من الصبح قال بيرقد هو بعد ورقد ف حجرة اخوه سعيد 

العصــــر 

ميثاء صلت العصر ويالسه تلبس و تتعدل عسب بتسير عند اربعتها 

خوله ناشه ويالسه ومحمد نش بس بعده تعبان يبا يرقد بس نش يصلي وما بيرقد الا عقب العشاء 

خوله ونوره وعمر وخلود سوالف وضحك ومحمد يخبرهم عن سوالفه ف فرنسا 

فـــــااااصل : نسيت اقول ماريا شو سوت يوم شافت محمد 

ماريا : محمد انت يجي 

محمد : هي يجي 

ماريا وهي  تتحرك ف مكانها : انت شو اخبارك 

محمد : انا تمام الحمدلله 

ماريا : انت وايد شكل حلو شو يسوي انت داخل فلبين 

محمد : هههههههههههههههههه فلبين ويهج انا كنت ف فرنسا 

ماريا : انت قول فلبين 

محمد : اقص عليج يا المينونه 

ماريا : الله يسامحك الله يسامحك 

محمد :هههههههههههههههههههه والله حاله 

ماريا : شو يرد ياكل انا سوي كل شي شو يرد

محمد : ما ابا شي ماريوه خوزي عن ويهي مالي خاطر اشوفج 

ماريا : بابا انت وااجد الحين عصبي ما فيني زين 

محمد : ماريا بسرعه روحي والا بعطيج كف ع ويهج 

ماريا وسارت وهي تتحرطم 

شوي ويدق الباب 

سارت ماريا : منو يريد 

ميثاء : ابا خوله 

ماريا : خوله داخل تعالي 

ميثاء : ان شاء الله عمتي 

ماريا : انا مافي عم مال خوله انا يشتغل هني

ميثاء يعني ما اعرف انا  : هيه زين 

ودخلتها الميلس ماريا : ايلس هني انا الحين قول حق خوله 

ماريا ف الصاله : خوله خوله 

خوله : ها 

ماريا : هديه حق انتي 

خوله : هدية شوو 

ماريا : داخل ميلس هديه 

خوله وطارت الميلس وكلهم وراها محمد ونوره وعمر وخلود 

خوله شافت ميثاء  انصدمت  : ميثووه حبيتي تولهت علييج ليش ما قلتي انج بتين 

ميثاء توها بترمس شافت محمد ونوره و عمر وخلود كلهم ف الميلس انصدمت شو في انا قلت خوله ما قلت العايله كلها 

محمد أول ما شاف البنت طلع برع بسرعه خوله 

خوله : ايييه اربعتي اهنه برع

نوره يت اتسلم وخلود دشت بس عمر ومحمد ظهروا 

محمد :الله ياخذ بليس ماريوه بجتلها انا اخر شي هديه داخل ميلس مالت عليها

عمر : خديه خديه ع قولت ابويه 

محمد : تعال اندش داخل ويهي يعورني 

محمد وهو يفكر ماشاء الله عليها حلو عيبتني منو هاي من ربع خولوه عقب بسألها  ^ــ^ 

ميثاء : شو مستوي انا قلت حق بشكارتكم ابا خوله مب العايله كلها

خوله : الخديه الغبيه يت قالتلي داخل ميلس هديه انا يت اركض ما ادري ان هم وراي يركضون 

نوره : بس شكلج حلو وانتي منصدمه 

خلود :واايد حلو 

ميثاء شلت خلود : حبيبتي والله انتي الاحلى والاروع والاجمل وكل شي 

ميثاء اتحب اليهال وكل ما اتسير مكان اتقول ها حق ولدي وها حق بنتي وبشتريلهم ها وبدخلهم ها المدرسه وبلبسهم يعني اتموت عليهم وتمت ميوده خلود 

نوره ظهرت سارت عند محمد بس ميثاء ما خلت خلود اتسير 

خوله : اقولج خلي عنج خلودي اعرف لو تمت بتسويلي طاف

ميثاء : متوله عليها والله حتى خالد من متى ما شفته 

خلود : منو خالد 

ميثاء : ولد اختي نونوه مثلج 

خلود : انا مب نونوه انا حرمه اميه اتقول خالد يرقد بروحه والا ويا قوم امه 

ميثاء :ويا امه 

خلود : ويووو ويووو نونوه انا كبيره انام روحي بسير صف اول 

ميثاء : حتى هو بيسير صف اول 

خلود : ليش يرقد وياهم نونوه يخاف انا كبيره 

ميثاء : بنعلمه بنقوله عيب 

خوله وسوت عمرها رقدت 

ميثاء : خولووه عااد 

خوله : اترياج اتخلصين كلام ويا خلود 

ميثاء : خلاص خلصت

خوله : يالله خلود اظهري برع حبيبي 

خلود :بسير عند عمر 

خوله : انزين

محمد خاطره يسأل نوره منو هاي بس استحى قال بعرفها روحي بطرقتي الخاصه ^ـ^

خلود : انا يت 

محمد :اهلا وسهلا

خلود : عمر تعال بنلعب بليس تيشن ما لعبت اليوم 

عمر : يالله 

محمد شت اتوقعت خلود بتقول شي عن البنت ما منها فايده 

ميثاء يالسه وياخوله 

ميثاء : خولوه بلااج 

خوله : ماشي شوفيني 

ميثاء  :يوم دقيتلج من كم يوم كان فيج شي

خوله : ها من كم يوم بس اليوم غير

ميثاء : وشو كان فيج من كم يوم 

خوله : اتعرفين ها عبدالله ولد عمي أخو وجدان 

ميثاء : هيه بلاه 

خوله : رد وخطبني مره ثانيه وسلطان ........................وقالت كل السالفه ...
ميثاء  منصدمه : سلطان جيه يسوووي 

خوله : انا بعد مثلج مب مصدقه بس الحمدلله اليوم امايه بدقلهم بتقول أن نحنا مب موافقين 

ميثاء  : هي زيغتيني انا قلت شي بلاج 

خوله : فديتج والله أشحال روضه ؟ 
ميثاء : زينه هي كانت بتي عندج البارحه بس الوقت كان متأخر  واليوم ما قدرت لان اخوها حمد عندهم ف البيت أنا يت عسب اشوفج وهي يمكن باجر اتيي عندج 

خوله : فديتكم والله تولهت عليكم متى النتايج 

ميثاء : حتى نحنا متولهين عليج النتايج يوم الاحد إن شاء الله ..
خوله : اليوم محمد اخوي يه من السفر

ميثاء ^ــ^ : هيه ها اللي دش ورا نوره ع طوول

خوله وهي رافعه حواجبها : متى لحقتي اتشوفينه 

ميثاء : شفته وخلاااص شو كلكم دشيتوا وشفتكم كلكم 

خوله : هيه هيه صح 

ميثاء : سيري لاه 

خوله : بسير ازقر ماريا اتيب شي وبردلج 

ميثاء : لا تتأخرين 

خوله : محد بيدش عليج  لااتخافين 

ميثاء وهي اطلع لسانها اممممم

ميثاء والله محمد اخوها حلو ما اتخيلته جيه ^ـــ^

نوره فوق ملانه تبا ادش بس ما يستوي لازم العنود ويااي
 وخلود وعمر يلعبون 
ومحمد يتريا اخته تظهر عسب يسألها 
يعني كل واحد فـ حالهـ 
وسلطان طالع أول مره ويا  شيخه ،،  غرييبهـ ع ويين سايرين 

أبو سلطان طلع وقبل لا يظهر يذكر أم سلطان أن ادق ع مرت اخوهـ يقولولها ان خوله مب موافقه 

أم سلطان الحين بترمس أم عبدالله 
أم سلطان ادق ترن ترن ترن 

أم عبدالله : السلام عليكم 

أم سلطان : وعليكم السلام والرحمه 

أم عبدالله : أشحالج شو اخبارج اشحال العيال 

أم سلطان : كلهم تمام الحمدلله انتوا اشحالكم اشحال العيال 

أم عبدالله : بخيير ونعمه 

أم سلطان : الحمدلله الحمدلله 

أم عبدالله : ها بشري شو عن عبدالله 

أم سلطان : مثل ما اتعرفين كل شي قسمه ونصيب ونحنا اهل يعني وإن شاء الله ما يتم بينا الزعل

أم عبدالله : أفا أفا والله وما بينا الزعل إن شاء الله افهم من كلامج انكم مب موافقين ع عبدالله 

أم سلطان : هاي رغية البنت وابوها ما يروم يغصبها 

أم عبدالله : صح كلامج واللي يريحها يريحنا 

أم سلطان : فديتج والله قولي حق عبدالله 

أم عبدالله : إن شاء الله سلمي ع العيال وحمدلله ع سلامة محمد

ام سلطان : يبلغ والله يسلمج 

أم عبدالله : يالله مع السلامه 

ام سلطان : فمان الله 

خوله ردت حق ميثاء ويايبتلها العصير والكيك والحلويات 

ميثاء : الحين اللي يسمع باكل ها كله 

خوله : جب بتاكلين غصب 

ميثاء : أنا ما بطول  نص ساعه وبيوني 

خوله : انتي  يايه تصدقين علي 

ميثاء : شو اسوي بعدني بسير بيت ابويه 

خوله واتقلد صوتها : بعدني بسير بيت ابويه  

ميثاء : ههههههههههههههههههههههه 

خوله : يالله  اشربي العصير بسرعه 

خليفه بعده ف حاله يفكر شو يسوي يرمس اربيعه والا يتم ساكت يبا يسأل حد يرمس حد مالقى حد جدامه غير وجدان 

دقلها 

وجدان : هلا والله زين يوم اتذكريتني 

خليفه : من بندت وأنا افكر فيج وفـ اللي سوته شيخه 

وجدان : شو بنسوي فيها يعني ولا اتفكر وايد ها الشي استوى  وخلص ومحد   بيقدر يغيره
خليفه لا في حد بيقدر يغيره ليش اتم ساكتين بس انا ما اروم  ارمس : صح كلامج بس انتي ما فكرتي اتخبرين سلطان 

وجدان : أنا اصلا ما اشوف سلطان 

خليفه : لييييييش

وجدان : ما اعرف من عرف انه ما ايب عيال متغير حتى ف بيتهم غير ما يلس وايد وياهم كله روحه 

خليفه اعرفه اعرفه اربيعي واعرف اللي ف قلبه  : الله يعينه بس والله حراام 

وجداان : انا بعد جيه قلت حراام بس شيخه ما فيها رحمه 

خليفه : ما فكرتي اترمسينها 

وجدان : وايد رمسيتها والبارحه لمحت حق اماايه ان اتشوف شو فيها وقالت بترمسها 

خليفه : إن شاء الله خير طمنيني امج شو بتسوي وياهم 

وجدان : ليش وااااااايد مهتم 

خليفه : لان سلطان غامضني واحس ان حراام 

وجدان : بس جييه 

خليفه : هيه والله بس وحياتج 

وجداان : خلاااص صدقتك 

خليفه : يالله عيل حبيبتي بخليج وبرد ارمسج يوم برد من الربع 

وجدان : لا تتأخر عندهم 

خليفه : إن شاء الله يالله باي

وجدان : باي

خليفه ياربي شو مصير أنا والله أني احب وجدان بس اخاف اتكون شراات اختها شو اسوي الحين بسمع ام وجدان شو بتسوي وعقب بفكر  ...
عبدالله وصل البيت وع طول عند امه وجدان كانت ف الصاله يالسه وياه امها وابوها 

عبدالله : السلام عليكم ها امايه شو قالوا

أم عبدالله : وعليكم السلام ايلس بلاك مستعيل ع رزقك 

عبدالله يلس : ها يلست يالله قولي شو قالوا 

أم عبدالله : البنت مب موافقه عليك 

عبدالله وجنه حد صاب عليه ماي بارد : مب ع كيفها 

رمس اخيرا أبو عبدالله : عيل ع كييف منو 

عبدالله : الشور شوري وشور ابوها هي مالها رأي

أبو عبدالله : لا والله شو مالها رأي غصبا عنك لها رأي يوم انها ردك خلاص امك بدورلك ع غيرها 

أم عبدالله : صح كلام ابوك وانا شايفتلك بنت شو زينها 

عبدالله : لا انا اباها يعني ابا وبتشوفون 

أبو عبدالله : شو بتسوي يعني بتزوجها غصب
عبدالله : هيه غصب 

أبو عبدالله عصب ع ولده : شو لعبه هي خلاااص  رفضتك البنت 

عبدالله : انت مالك خص طول عمرك مب مفتكر فينا والحين ياااي ترمس

أبو عبدالله عطه ولده كف 

عبدالله انصدم وطلع برع 

وجدان خافت ودخلت حجرتها أم عبدالله : هدي هدي يا أبو عبدالله 

أبو عبدالله : ولدج ها عنيد ومحد ربها 

أم عبدالله : منو بيربيه وانته مب موجود ف البيت 

أبو عبدالله  : عقي كل شي علي 
أم عبدالله :  ها الصدق 

أبو عبدالله طلع من البيت محرج وام عبدالله  ردت لحزنها ع ريلها و ع ولدها ها المره 

ميثاء اتصل بها الدريول انها هو برع 

ميثاء : يالله خولوه بسير  بس مري علينا ودقي

خوله : أفا عليج

ميثاء : إلا رمسه 

خوله : ههههههههههههههههههههه

ميثاء وخوله يمشون لين الباب وضحك ومحمد يراقبها من  دريشه باب الصاله وسلمت خوله ع ميثاء وميثاء سارت ميثاء وهي تمشي بتدخل دق موبايلها محمد طلع برع 

خوله : ها روضوه بلاج 

روضه : ماشي أسأل عنج ميثوه يتج 

خوله : هيه 

روضه : يالله انزين بدقلها وبرد ادقلج 

خوله : روضه بلاج جيه ترمسين 

روضه  : اجلبي ويهج 

خوله : باي

روضه باي 

خوله بلاها هاي ومحمد جدامها واترمسه وتوه اوكيك وحالها اتخبلت 

محمد سكت ما سأل اخته المهم عرف اسمها روضه يا محلى ها الروضه 

خوله دخلت داخل ومحمد بعده واقف عند الباب : محمد ايييييييه تعال بلاك متخادي من زين الجو واقف برع 

محمد : ها هيه 

خوله : شو ها هيه بلاك متخادي اليوم الكل متخادي انته ورضوه 

محمد فديت روحها والله : هيه 

خوله : وين نوره وعمر وخلود 

محمد : اشدراني مره وحده خلوني 

خوله : بسير اشوفهم 

أم سلطان يت : خوله رمست خالتج أم عبدالله 

خوله : شو قالت 

أم سلطان : وشو بتقول القول عدنا وهم عادي

خوله : الحمدلله افتكيت منهم 

خلود تلعب و عمر بيسير المسيد يصلي المغرب 

خوله : ليش يالسين اهنه ومخلين محمد روحه 

عمر : انا بسير المسيد بصلي المغرب 

خلود : وانا يالسه ويا عمر

خوله : يالله انزين خلودي سيري الصاله 

خلود : انزين 

عمر : خلود لا اتصحين وايد

خلود : انا ما اصيح من الصبح اتقولي لا اتصحين انا حرمه ماما قالت 

عمر : ههههههههههههههههههههههه اعلمج ترا عن تنسين 

عمر وخلود طلعوا وخوله سارت فوق اتشووف  نوره 

خوله : نوره ليش يالسه اهنه مخليه محمد روحه 

نوره : محمد دخل حجرته وعقب انا يت فووق

خوله : اها يالله انزين تعالي بننزل تحت 

نوره : يالله 

عمر شاف محمد : يالله بنسير انصلي المغرب 

محمد : يالله 

وساروا 

العنود وحصه  طلعوا من الفلم 

أبو العنود : بنصلي وعقب بنسير مكان ثاني نتمشى وبنتعشى 

العنود : اوكيك 

حصه : ابويه بدش بس ها المحل بيبلي شي 

أبو العنود : بسرعه عسب الحق ع صلاة المغرب 

حصه : إن شاء الله ركض

العنود : اركضي بروحج 

حصه والله مشت بسررعه وتمت العنود وياه ابوها 

أبو العنود : ههههههههههههههههه ها البنت اللي ف راسها اتسويه 

العنود والله ما فيها مذهب تمشي بسرررعه ف المول اتقولين لابسه نعال زياده سرعه  : هيه والله 

حميد مل من الانتظار ياربي شو ها اليوم ما دشت متى يعني اممم شكلها بتسهر الفليل عيل انا ما بظهر اليوم 

سعيد : ها حبيب الكلام 

حميد : خوز عني راسي يعورني 

سعيد : بلاك ما دشت راعية الكلام 

حميد : لا اليوم كله شكلها بدش الفليل 

سعيد : هههههههههههههههه خ اسير اشوف حمد احسلي 
حميد : سير غصص عليه 

سعيد : فديت حمود والله اليوم بس نحس ما ظهر من البيت بيلس ويا اهله واونه 

حميد : خله بتخرب الولد ع اهله 

سعيد : جب جب ايلس ع كلامك احسلك 

حميد : ههههههههههههههههههههههههههه

سعيد سار بيرمس اربيعه عقب قال لا لا اليوم هو  يالس ويا اهله ما بلعوزه 

روضه اتصلت ع ميثاء عسب اتعرف شو فيها اربيعتها خوله 

روضه : ها ميثوه شو طلع فيها خوله 

خوله : كانت ضاايجه من موضوع عبدالله ولد عكها يه يخطبها مره ثانيه 
روضه لا حمد اخوي : وهي شو سوت 

ميثاء : بس هي رفضت واخوها سلطان كان يعني محتشر ومعصب وبس الحمدلله اليوم ردوا ع قوم عبدالله ان مب موافقين 

روضه : هيه الحمدلله يالله مع السلامه 

ميثاء : مالت باي

روضه الحمدلله خ اقول حق حمد بيستانس

روضه : حمد حمد 

حمد : بلاج 

روضه وهي رافعه حواجبها : بشو اتفكر 

حمد  ف سعيد ما دقلي اليوم اتصدقين غير الصبح 

روضه : بس

حمد : هيه بس

روضه : متى تبانا انرمس اهل خوله 

حمد لا يا روضه لا اتذكريني : لا خلالااص

روضه انصدمت : ليييييييييييش

حمد : ولد عمها خاطبنها 

روضه : قصدك عبدالله 

حمد : هيه وين اتعرفينه 

روضه : ها سالفته سالفه اسمع عبدالله ولد عمها وروضه ما تشتهي واحيد من اول ثانوي وهو يبا خوله وخوله اترد وأمسات سارو رسمي خطبوها وخوله ردت بعد رسمي أنها  مل موافقه 

حمد فرحااان مستانس : قولي والله 

روضه : والله 

حمد  مشى عن اخته بيسير حجرته 

روضه : بلاه ها اللي ما في مذهب سار وخلاني 

حمد خوله ما بتاخذ عبدالله ليكون من كثر ما ادعي عليه لا لا الزواج قسمه ونصيب وروضه قالت من سنين وهي مب موافقه الله وناسه خوله لي بس كيف باخذها   واربيعي كان يباها 

شو يعني ها زواج والزواج قسمه ونصيب شو شو برمسه عبدالله وكيفه عقب عااد 

يااااي وبرمس سعود بقوله ..
عبدالله ف حاله ومحرج من ابوه ومن خوله كيف ترفضني والله والله بتشوف شو بسوي يعني برمس سلطان هو وعدني ولازم يوفي بوعده 

عبدالله يدق ع سلطان 

عبدالله : الو 

سلطان : هلا هلا والله

عبدالله : انت وين 

سلطان : أنا ويا اختك ف المول تشرى اغراض 

عبدالله : متى بترد

سلطان الحين بنظهر بنسير البيت ليش شو مستوي

عبدالله : اونه ما اتعرف شو مستوي ما احيد مالك كلمه ف البيت 

سلطان : شو ها الرمسه بلاك يا عبدالله 

عبدالله : اختك اونه انا مب موافقه ع عبدالله 

سلطان وهو محرج : ومنو قالك 

عبدالله : خالتي اليوم دقت ع امي وقالتلها ان البنت مب وموافقه 

سلطان : انا برمسها ف البيت 

عبدالله : بنشوف اتمنى انك توفي بكلامك 

سلطان  معصب ع الاخر من اخته ومن اهله ليش يكسرون كلمتة : مع السلامه 

عبدالله : مع السلامه 

فـ بيت أبو جاسم 

كلهم متيمعين 

جاسم الحين ع طوول سرحاان من يوم يت روضه اهنه وهو سرحان ع طووول الاخو يحب 

ميثاء : جاسم جاسم 

جاسم : شفتيها من عقب هاك اليوم ؟

ميثاء : منو هي 

جاسم : شو ماشي كنت سرحاان 

ميثاء : بلاك  

جاسم : ماشي  

حمده : خليه من يبنا وهو سرحان 

ميثاء : يا سلااام ف منوه 

جاسم احمر : جب جب شو شايفيني !!

عايشه :  شايفينك  واحد سرحان ويرمس روحه 

ميثاء : صح صح كلام عواش

عايشه : اسمي عايشه 

ميثاء : اووبس نسيت <<  انا افتكرت انها اتغيرت بس بعدها شرات ما هي 

خالد : خالو خالو عواش

عايشه : ها حبيبي 

خالد : أبا الحلاوه اللي فوق التلفزون 

عايشه بصوت واطي : سير عند ميثاء خ اتيبلك اياها انا مالي خاطر انتش

خالد بصوت  : انتي مب حلوه 

عايشه : مالت عليك اللي يسمع انته الحلو 

غانم : عييب خالد هاي خالتك ليش جيه اتقول 

خالد : ما احبها 

عايشه قفطت شوي : ليش حبيبي وسارت يابتله الحلاوه يود حلاوه 

خالد : ما ابا شي منج 
غانم عصب : خالد عييييييب 

خالد دمعت عيونه وسار عن امه 

حمده : لا اتزعج عليه فديته 

أم جاسم : استهدي بالله يا غانم هذا طفل وخ يقول اللي بدو اياه 

أبو جاسم ما يهون علي خالد حبيب روحه : خالد حبيبي تعال بنسير الجمعيه تعال حبيبي 

خالد وسار ع طول عند يده : انا احبك انت 

أبو جاسم : عسب الجمعيه ها وشله وطلع 

عايشه منتحره من خالد الحيوان احرجها 

وحمده محرجه ع ريلها لان زعل خالد عاد كله ولا خالد 

وجاسم بعده ف حاله 

وميثاء : تضحك ع جاسم وع حالته 

فاصل : حمده وغانم تموا 5 سنوات لين ما يابو خالد ومن يه خالد ما يقول شي الا قالوله تم وحمده اتمووت ع لدها وخاطرها اتيب بنت  بس الله ما رااد انها اتيب  لين الحين الله يرزقها 

محمد وعمر ردوا البيت من عقب صلاة المغرب 

محمد شاف خوله  ونوره تحت وامه بس أبوه  مب موجود 

عمر سار حجرته عسب يرقد تعبان من الصبح من يه محمد وهو وااعي 

وخلود ما تبا يرقد هي بعدها مب نعسانه 

خلود :أمايه أماايه 

أم سلطان : ها حبيبتي 

خلود : عمر بيرقد

أم سلطان : خ يرتاح شوي

خلود : لا بناكل عشاء بعدين يرقد

أم سلطان : سيري يا خوله وعي اخوج عقب صلاة العشاء خ يرقد 

خوله : إن شاء الله 

خوله سارت حجرة اخوها 

عمر راقد 

خوله : عمر عمر لا تستهبل توه إلا واصل وحالك رقدت قوم يالله 

عمر : .................... 

خوله : يالله عمووور  قوم اماايه اتقول عقب صلاة العشاء اتعشى وارقد 

عمر : ...............

خوله : يااربي بلاك مستوي ماصخ  احيدك اتنش بسرعه 

خوله حطت ايدها ع راس اخوها لقت  راسه  باارد ياربي بلااااه عمر 

خوله خافت : عمر عمــــــــــــــــــر عمر 

خوله اتحط ايدها ع قلبها شو بلاه لا لا يستهبل اعرف عمر 

خوله سارت تركض عند امها واخوها :  امااااااااااايه  أمااااااااااااااااايه الحقي الحقي 

ام سلطان  من الصبح وهي قلبها ناخزنها وحاسه ان شي بيستوي : شو شو مستوي 

خوله : عمر عمر ما ينش 

أم سلطان : ما اتعرفين اتوعينه 

أم سلطان وهي زايغه تركض ومحمد ونوره يركضون 

بس خلود تمت ف الصاله اتصيح 

أم سلطان ف حجرة عمر : عمر حبيبي قووم 

محمد ايود  ويه  أخوه : اماايه جسمه باارد 

أم سلطان : لا لا ولدي ما مات بعده 

محمد من سمع ها الكلمة مب قادر يصدق 

وخوله : لا لا ما مات يستهبل 

نوره منصدمه  مب قادره تفهم شو اللي جدامها 

أم سلطان  :رااح عمر رااح حبيب قلبي 

محمد : بنسير المستشفى وبنشوف يمكن تعبان والا راقد

ام سلطان ما تسمع اللي حواليها : عمر  يا عمــــر يوم كبرت واستويت ريال 

خوله مب مصدقه اتحس ان عمر راقد بعده : اماايه خ يرتاح اكيد ررااقد 

محمد : نوره سيري هاتي عبايه امايه بسرعه

وسار محمد ياخذ سياره الدريول وأم سلطان تركض خوله بعدها واقفه اتشوف اخوه واترمسه : عمر لا اتخوفنا عليك يالله نش امايه بتموت من عقبك خلود انت ما اتحب خلود خلود بتمووت عمر يالله حبيبي وهو لاوي عليها واتصييييييييييييح 

محمد يه ويشل عمر وخوله وراهم بسررعه 

خوله تركض فوق اتيب عباتها نوره يابت عباة امها و لبست عباتها 

وهم ظاهرين  سلطان جدامهم 

سلطان : خوله خـوله 

يوم شافهم بلاهم بلاه عمر 

سلطان : أماايه بلاج 

أم سلطان : اخوك  اخوك يا سلطان  وسارت السياره 

سلطان ما فهم شي وشيخه تامه واقفه مب فاهمه شي بس ما اهتمت سارت حجرتها 

سلطان واقف مكانه خوله ونوره مشوا من حذاله 

سلطان شو مستوي دخل داخل 

ومحمد  يمشي بسررعه بسياره 

سلطان دخل داخل شاف خلود ف الصاله عيونها مترووسه دمووووووووع 

سلطان : حبيبتي خلود بلااج 

خلود وتركض ف حضن اخوها : عمر عمر مات 

سلطان انصدم شو اتقول هاي : لا حبيبي عمر مريض بس 

خلود اتصيح بكل قوه : لا لا عمر قالي اليووم الصبح أنا بسير المغرب وما برد 

سلطان : يلعب وياج حبيتي لا اتصحين 

خلود اتصييييييييح : عمر ما يحبني عمر سااار بعييــــد

سلطان ادمع عيونه :  عمر   عمر 

خلود : عمر كان يقول انت شرير مب حلو 

سلطان انصدم : ليييييش ليييش  

خلود اتصيييح : ابااا عمر ابا عمر 

سلطان : لا اتصحين تعالي بنسير عندهم المستشفى

محمد وصل المستشفى ودخلوا عمر داخل 
أم سلطان  ساكته مب قادره اتصدق

خوله : عمر ليش عمر يااربي انا احب عمر 

نوره : خولوه لا اتقولين ها الرمسه الحين عمر بيرد ينش

خوله : ياارب يااارب عمر ما فيه شي يااارب 

محمد ساير راد ساير راد يتريا رد من الدكتور 

ظهر الدكنور 

محمد : ها دكتور بلاه اخوي 

الدكتور : انت اريبوه 

محمد : انا اخوه 

أم سلطان وهي ورا محمد 

الدكتور : البيقيه ف حياتكم 

محمد : لا  انته جذاااب هو ما كان في شي

ام سلطان طاحت ع طول 

خوله : لااااااااااااااااااا  عمر ما مات جذابين عمر يحبني عمر وتركض  ف حجرة عمر 

خوله : عمر عمر نش عشان خاطري قوووم بلعب وياك برع عمر انت ريال البيت الحين عمر حبيبي عشاان خاطررري قووم وهي اتهزه عمر خلود تحبك  خلود عمر لييش  عموور انت جذااب صح تستهبل يالله عممووور شوف امايه طاحت وخلود ف البيت روحها يالله عمر قووم عمررررررررر دخيلك دخيلك وتلوي ع اخوها شوف ابوي بيروح فيها ابوي يحبك محمد اليوم يااي ما بتسهر ويانا فليل وبعدها اتصيييح عمر لااااا ما مات ويتها السستر

السستر : قومي يا اختي ما ينفعش كده 

خوله : قولي حق عمر يقووم عطوه دواء بسررعه الحين 

السستر : وحدي الله يا حببتي داء امر من ربنا 

خوله : عمر  بينش سيري عطي دواء بسرعه 

السستر : عمر راح عند ربنا ادعيلو 

خوله : لا لا عمر ما مات عمر قوووم عمر 

محمد دخل ع خوله مب قادر يشوف اخته والا اخوه اللي راح ف غمضة عيين 

محمد : خوله مب زين اللي اتسوينه اطلعي سير عند أماايه طاحت ونوره تعبانه 

خوله : قوم عني انا باخذ عمر بنسير روحنا  وتتقرب من عمر عمر يالله حبيبي يالله عاد تمنا وايد اهنه 

السستر : مش هينفع كده واتكلم محمد لازم تمسكها وتخرقو برع 

محمد ويسحب اخته : يالله خوله 

خوله متمسكه ف شبريه عمر وهي طايحه ع ركبها : عمر انا احبك عمر يالله عمر انا خوله عمر عشاان خاطري عمر الله يخليك 

محمد وعيونه محمره : حراام اللي اتسوينه

خوله : محمد رمسه هو يسمع كلامك 

محمد : تعالي بنسير برع 

ياخذ محمد خوله برع 

محمد : سيري عند امايه 

خوله وهي تمشي خايفه ان امها اتروح عنها 

ومحمد تم برع تم يصيح : عمر  كان دوم يقولي انا يوم بكبر بشتري سياره وبنطلع كلنا ااه يعمر رحت قبل لا تستوي كبير ياليت كان يومي قبل يومك  عمر هو اللي كان يسأل عني بستمرار وانا مسافر ويقولي محمد لا تنسى تشتري حق خوله نوره خلود   محمد يلس ع الكرسي وحاط ايده ع راسه مب قادر يصدق ويتذكر كلام عمر ويتذكر شكل  عمر 

خوله عند امها 
أم سلطان اول ما شافت خوله: شفت يا خوله اخوج رااح نضر عيني رااح حبيبي رااح عني 

خوله  هي روحها تعبانه : اماايه لا اتصحين عمر يحبج 

ام سلطان : ونا اموت من دونه ياليت كان يومي قبل يومه 

خوله مب قادره ترمس اتصيح 

نوره : لا ترمسون جيه عمر بخيير

خوله : عمر مات يا نوره 

نوره : لاااا  ما بيموت يحبنا عمر دوم يقول نوره انا لو سرت لا اتصحين انا ما بصييح ونوره مب قادره اتيود عمرها واتصيح خوله وين عمر ابا اشوفه 

خوله : عمر رااح رااح  رااح 

أم سلطان منهراه ع الاخر مب قادره 

نوره تمشي برع سارت المكان اللي ظهر من الدكتور شافت عمر مغطينه 

نوره : عمر ليييييييييش وصااحت بصوت عالي حط ايدها ع حلجاها ما بصييح بس   قول انك بتقوم الحين شووف امايه طاحت  بسببك ابوبه يوم بيعرف بيزعل تبا ابويه يزعل بسببك يالله عمر انت اتحبنا ليش تعذبنا عمر  ما بيلس ع النت واايد وبرقد من وقت وبيلس وياكم تحت وبلعب وما بشوف عمري بس قووم عمر احبك والله احبك واتبوس ايده عمر اااااااااااااه 

دخلت السستر : البقيه ف حياتك بس لازم تطلعي برع 

نوره :  خليني اشوفه ابا اكلم هو يدلع 

السستر : ده قضاء وقدر استغفري ربك وادعيله مش هينفع كده 

نوره : ها اخوي حبيبي ما اروم استغنى عنه 

السستر : ادعيله ادعي له برحمه 

نوره  اتصيح مب قادره اتصدق ان راح خلااااص مب قادر اتعيش ف الواقع 

نوره طلعت برع شافت سلطان يااي ويا خلود 

نوره خلود شو بتقولها الحين 

سلطان شاف كل حد ف حاله محمد حاط ايده ع راسه و نوره عيونها محمره وما يعرف وين امه وخوله وعمر مب موجوده 

خلود تمشي سارت عند نوره 

سلطان : نوره شو قالوا حق عمر 

نوره لوت ع اخوها : عمر مات عمر مات 

سلطان انصدم : لا اااااااااااا عمر ما مات 

نوره اتصيح شافت خلود اتصيح وياها سارت وشلتها  : خلود حبيبتي 

خلود : انتي مب حلوه عمر ما بيموت عمر قالي بيموت بس هو ما بيموت 

نوره: حبيبتي عمر راح عند الله 

خلود اتصيح مب قادره اتصدق

سلطان دخل عند عمر 

سلطان يصييح يصييح من خااطره : عمر عمر  سامحني يا عمر  انا كم زعجت عليك بس والله احبك واخاف عليك يالله عمر ما تبا اتشوف ولدي عمر سلطان زااد صياح ان ما عنده عيال ولا يقدر اييب وعمر مات رااح خلاااص 

سلطان طلع برع وعيونه محمره 

خلود :سلطان وين عمر 

سلطان مب قادر يرمس 

خلود : نوره وديني  عند عمر 

نوره سايره اتودي خلود دخلت خلود داخل 

خلود سارت عند عمر : عمر  ليش خليتني منو بيرقدني  والله بسمع الكلام وبستوي حرمه عمر انا خلود مب صح انت اتحبني يالله عموور بعطيك سيارتك ما اباها بطيك كل شي عمر قووم واتصيييح عمر بزعل والله بزعل وبصيح عمر بشتريلك سياره  ونوره مب قادر اتيود عمرها اتعرف ان خلود حياتها كلها عمر 

خلود : عمر شوف  ما بصييح وتمسح دموعها  يالله قووم 

نوره : يالله خلود بنسير برع 

خلوود ردت صاحت : لاااااااااااا ما بخلي عمر بروحه بتم اهني وياه بسير ويا عمر عمر يباني

نوره مب قادره تتحمل : يالله خلود تبا اتشلها خلود اتصارخ عمر قوم شلي عمر يالله قووم عمر 

نوره : يالله خلود حبيبي يالله 

خلود : ابا اموت مثل عمر قومي برع سيري انا بنام اهني

نوره صااحت زياده شو اتقول خلود بس شلتها غصب ها المره وخلود اتزعج : عمر عمــــــــــــــــــر انا احبه احبه وااااااااااابد عمر 

خوله طلعت  وشافت خلود طايحه ع الارض ونوره تبا اتشلها ومب قادره تبا ادش عند عمر ومحمد مب قادر يشوف جدامه وسلطان منهار ع الاخر يحس بذنب تعباان 

خوله اتجدمت  وهي اتصيح : خلود قومي 

خلود : ما احبك خلوني ابا عمر 

خوله شلتها : عمر ما يحبج 

خلود سكتت : يحبني هو قالي يحبني

خوله : ما يحبج 

خلود اتصيح زياده لالا يحني قولي يحبني 

خوله : ما يحبج لانج اتصحين وهو قالج لااتصحين وانتي ما تسمعين كلامه عسب جيه ما يحبج خوله اتصيح مب قادره اتيود عمرها

خلود : انا اسمع كلامه برقد روحي بعطيه سيارتته ما بوعي فليل  ما بصيح 

خوله  : الحين بيحبج لانج ما بتصحيم 

خلود تمسح دموعها 

بس نوره مب قادره يالسه ع الكرسي واتصيح بصوت مسموع 

خوله بهدي منو الا منو انا روحي محتاجه حد يواسيني 

خوله يلست حذال خلود ع الكرسي اتصيح بس خلود ساكته 

خلود : عمر ما بيحبكم هو قالي اللي بيصيح بيزعل عليه 

نوره  مب قادره تسكت اخوها ودوم كان يحبها ويسوي اللي تباه عمره ما رفضلي طلب 

خوله مب قادره بعد عمر انا مربتنه انا كنت العب وياه كنت اقوله  قصص كنت يسهر و يرقد  وياي ما اتخيل اني اعيش ف البيت بدونه 
خلود : انا صغيرهـ  بس احسن عنكم انا كنت ويا عمر واايد عمر كان يقولي كل شي  خلود ودموعها ع خدها  : شوفوا انا ما اصيح لاني احبه خلود انا عندي ما عندي حد غيره بس شوفوا ما اصييح وهي دموعها مغرقه كل ويها :  انا كنت انام وانش اشوف ويه عمر  اكل واشرب ويا عمر اقول مثل عمر والحين عمر رااح وانا ما بصيح عشان انا احبه انتوا كبار وما تفهمون خلود اتصييح تبا اتصارخ تبا اتقول تبا عمر بس لازم اتسوي اللي قاله عمر 
ام سلطان ف الحجره حاطيلها مغذي واتصيح ومب قادره : ما اروم اعيش من دون ولدي نضر عيني روحي هو الهواء اللي اتنفسه عمر اللي ايني الفجر أمااايه شوفي انا بسير المسيد انا ريال فديتك ات شيخ الريايل امايه تبين شي امايه محتايه شي اماايه اساعدج اماايه شوفي شهادتي امايه انتي اتحبني اااااااااه انا اموت عليك مب بس احبك انت كل شي ف دنيتي ياليت كنت انا والا انت يا عمر 
خلود دشت ع امها وطاحت ف  حضنها اتصييييييييح اتقطع قلب  خليت خلود يا عمر روحها 

أم سلطان ما تبا اتبين جدام بنتها بس ما تقدر ها الغالي : حبيبتي خلود بس صيااح 

خلود : انا ما اصيح انا قويه عمر قالي ما اصييح

أم سلطان انصدمت ها اليهال جيه اتقول : صح عمر قال  اسمعي كلام عمر 

خلود : امايه لا اتصحين انا احبج ما ابا انتي بعد اتسرين ويا عمر 

ام سلطان انصيييح ياليت اسير بدال عمر  تمسح دموعها 

خوله ونوره يصيحون عند امهم 
أم سلطان : ابوكم وين ابوكم 

خوله اتذكرت ابوها لو درى  شو بيسوي 

نوره لاويه ع خلود 

محمد دخل ع امه وعيونه محمره 

ام سلطان وهي تعبانه : شوف وين ابوك 

محمد : إن شاء الله 
محمد طلع يرمس ابويه 
سلطان من ظهر من عند اخوه ركب سيارته وهو مب عارف وين يسير زعلان حزين يصييح الم وحسره 

محمد يدق ع ابوه  : السلام عليكم 

أبو سلطان : وعليكم السلام بلاك   محمد بلاه صوتك متغير

محمد : ابويه تعال المستشفى 

أبو سلطان زااغ : عمر في شي

موت عمر بيغير شي فـ القصهـ ؟؟

أبو سلطان وردت فعله ؟؟

خليفه بيرمس سلطان وبيخبره ؟؟

وجدان  وعلاقتها ويا خليفه وين بتوصل ؟؟

حميد المتيم باكلام والملاك ف نفس الوقت ؟؟ منو بياخذ 

حمد بيرمس عبدالله ؟؟

زعلتو وااايد ع مووت عمر 

انا والله اكتب البارت واصييح من خااطري .... 

اسمحوولي ع التأخير وإن شالله ينال اعجابكم ها البااارت 

